
Handlingsplan for Vestlandsrådet

SAMANDRAG
Handlingsplanen for Vestlandsrådet vart sendt til handsaming i fylkestinga i møte i juni 2003. Fylkestinga har etter ein intern konsultasjonsrunde med partnarar i kvar fylkeskommune, alle slutta seg til hovudtrekka i handlingsplanen.

Handlingsplanen er først og fremst meint å vere eit styringsdokument for det systematiske utviklingsarbeidet i regi av Vestlandsrådet.  Planen er ikkje altomfemnande for rådet si verksemd, men viser til dei viktigaste satsingane innan utviklingsarbeid der ein vil arbeide på ein systematisk måte gjennom mål, strategiar og handlingsplanar/tiltak. Det er viktig å presisere at når det gjeld Vestlandsrådet sitt interessehevdande arbeid, legg temavalet i handlingsplanen ikkje noko avgrensing på kva saker ein der kan ta opp. Dette vil vere avhengig av kva som til ein kvar tid er viktige saker for rådet.

Dei ulike delane av handlingsplanen slik den no ligg føre har ei noko ulik form. Den er i stor grad overordna, og viser retning for Vestlandsrådet sitt arbeid. Arbeidsopplegg for gjennomføring av dei einskilde tiltaka må kome gjennom eigne saker i rådet.

Planen er kalla ein ”første generasjon” handlingsplan. Handlingsplanen vil danne eit grunnlag for å drøfte og skape regionale partnarskap rundt aktiviteten i Vestlandsrådet og gjere det mogeleg å trekke inn dei som vil vere rådet sine viktigaste partnerar i ei vidareutvikling av planen.

Alle fylkeskommunane har godkjend hovudtrekka i handlingsplanen. Det er kome ein del tilleggsframlegg gjennom behandlinga i fylkestinga, som vi har prøvd å innarbeide i handlingsplanen. 

Det blir arbeidd med å utarbeide ei sak om kommunikasjons- og informasjonsplan til neste møte i Vestlandsrådet.

FORSLAG TIL VEDTAK

	1.
	Vestlandsrådet vedtek handlingsplanen som styrande for Vestlandsrådet sitt arbeid med dei ulike innsatsområda. Vidareutvikling og gjennomføring av handlingsplanen skal drøftast med viktige partnarar innan næringsliv, kompetansemiljø, organisasjonsliv og offentleg sektor på Vestlandet.



	2.
	Framlegg til opplegg for rullering av handlingsplanen blir lagt fram for Vestlandsrådet i juni 2004.




Paul M. Nilsen

Jan Per Styve

Vedlegg: Handlingsplan for Vestlandsrådet

FYLKESRÅDMANNEN, 21.01.2004:

Politisk behandling av handlingsplanen

Vedtak i Vestlandsrådet januar 2003

I sak 03/03 Innspel til handlingsplan, gjorde Vestlandsrådet m.a. følgjande vedtak: 

”Vestlandsrådet – samla til møte i Stavanger 8. januar 2003 – er samde om å bruka felles krefter for å gjere Vestlandet til ein bedre landsdel for innbyggarar og næringsliv.

I det vidare arbeidet vil det verta lagt spesiell vekt på følgjande satsingsområde:

· Betring av kommunikasjonstilhøva på Vestlandet, der Kyststamvegen og utbygging av hamner og flyplassar vil vera særskilt viktig.

· Styrking av vestnorsk kultur, og ein regional styring av kulturpolitikken.

· Styrking av næringer knytta til marin og maritim sektor, inkludert sikkerhetsaspektet.

Arbeide for at dei maritime næringane får rammevilkår som europeisk skipsfart elles.

· Større del av Vestlandet si verdiskapning blir på Vestlandet

Gjennom partnerskap og alliansar styrka samarbeidet med kompetansemiljø og næringsliv for å auka verdiskapinga på Vestlandet.

-
Samordning av innsatsen på området folkehelse.

Vestlandsrådet vil aktivt samarbeida med kommunar, næringsliv og kompetansesentra i landsdelen.  Spesielt er det viktig å invitera til ein dialog med dei store byane, og til eit styrka samarbeid med og mellom desse.


Vedtak i Vestlandsrådet juni 2003

I sak 11/03 i juni 2003 gjorde Vestlandsrådet følgjande vedtak:

”Vestlandsrådet slutter seg til hovedtrekkene i 1. utgave av Handlingsplan og oversender den til behandling i den enkelte fylkeskommune med sikte på endelig behandling i 2003..

Vestlandsrådet legger opp til en behandling der offentlige og private aktører blir trukket inn i prosessen fram mot endelig behandling av handlingsplanen.”

I same sak vart det vedteke at to tilleggsforslag følgjer saka framover. 

Frå Magnhild Eia, Rogaland: 

Handlingsplanen utvides med satsingsområdene landbruksbasert næringsliv og reiseliv.

Frå Terje Søviknes: Hordaland: 

Legge inn formuleringer om:

· kystkulturen

· hurtigferjesamband Stavanger/Bergen
Prosess fram mot handsaming i fylkestinga

Utkastet til handlingsplan har vore handsama på ulik måte i dei fire fylkeskommunane. Det har vore arrangert ei rekkje høyringsmøte. Rogaland, Sogn og Fjordane og Møre og Romsdal har valt å sende planen på ei skriftleg høyring.

Vedtak i fylkestinget i Rogaland desember 2003

Fylkestinget i Rogaland gjorde følgjande vedtak i sak 79/03 i desember 2003;

”Fylkestinget slutter seg til hovedtrekkene i 1. utgave av Handlingsplan med følgende tilføyelser:

Handlingsplan – nytt pkt. i Visjon - side 4

-    Vestlandsrådet – best også på tilgjengelighet.

Handlingsplanen utvides med satsingsområdene landbruksbasert næringsliv, reiseliv,

prosessindustri og energi.

Før stiftinga av Vestlandsrådet hadde Vestlandsfylka årlege konferanser med fylkesutvala

som deltakarar.

Dette vil Rogaland fylkeskommune skal verta teke opp igjen og vil foreslå at slike årskonferanser går på omgang mellom fylkeskommunane  i Vestlandsrådet.”

Vedtak i fylkestinget i Hordaland desember 2003

Fylkestinget i Hordaland gjorde følgjande vedtak i sak 67/03 i desember 2003:

”Vedtak i Hordaland om handlingsplanen:

1. Fylkestinget sluttar seg til hovudtrekka i 1. utgåve av Handlingsplan for Vestlandsrådet.

2. Fylkestinget føreset at det ved rulleringa av handlingsplanen vert lagt vekt på landbrukets viktige nærings- og kulturpolitiske rolle for Vestlandet.”
To forslag i Hordaland fylkesting vart oversendt Vestlandsrådet utan realitetshandsaming: 

Frå Gisle Handeland (Ap): «Fylkestinget vil be om at Vestlandsrådet legg til rette for at vestlandsfylka som eit prøveprosjekt får gå saman om å oppretta eit samla Vestlandsfylke med direkte folkevald styring. Prosessen må ta sikte på ei avklåring seinast i 2005.»

Frå Torstein Dahle (RV): «Ved neste rullering bør det under «Næringsutvikling og innovasjon» føyast til eit punkt om vasskraftressursane, med sikte på felles innsats for å styrkja vasskraftressursane si betydning for verdiskaping og produksjon i fylka.»

Vedtak i fylkestinget i Sogn og Fjordane i desember 2003

Fylkestinget i Sogn og Fjordane gjorde følgjande vedtak i sak 70/03 i desember 2003:

”Under tingseta 2. dag i Leikanger vedtok Fylkestinget i Sogn og Fjordane

følgjande handlingsplan for Vestlandsrådet.

1. Fylkestinget sluttar seg til hovudtrekka i 1. utgåve av Handlingsplan

for Vestlandsrådet.

2. Landbruk og reiseliv må tilføyast som satsingsområde i handlingsplanen.

Avsnittet bør ta opp samordning og marknadsføring av Vestlandet som

reiselivsregion med utgangspunkt i koplingar mellom reiseliv, kultur,

landbruk, natur- og kulturlandskap og opplevingar.

3. Rassikring skal vere eit av dei prioriterte område innan samferdsle.

4. Vestlandsrådet vil arbeide for at Sogn og Fjordane skal få styrka

engasjement og sysselsetting innan petroleumsretta aktivitet.

5. Mottekne innspel følgjer saka vidare.”
Vedtak i fylkestinget i Møre og Romsdal desember 2003

Fylkestinget i Møre og Romsdal gjorde følgjande vedtak i sak 130/03 i desember 2003:

”Møre og Romsdal fylkeskommune sluttar seg til hovudtrekka i 1. utgåve av handlingsplan for Vestlandsrådet. Mottekne innspel følgjer saka vidare.

Møre og Romsdal fylkeskommune finn grunn til å peike på St.meld. nr 19 (2001 - 2002) pkt. 9.4 Interfylkeskommunalt samarbeid.

Regjeringa sitt grunnlag for interfylkeskommunalt samarbeid som her er skissert høver godt for Møre og Romsdal sitt engasjement i slikt samarbeid:

”9.4  Interfylkeskommunalt samarbeid


Regjeringa mener interfylkeskommunalt samarbeid er et nødvendig supple​ment til fylkesinndelinga.  Fylkeskommunene vil gjennom sam​arbeidsordninger på tvers av fylkesgrensene kunne møte felles ut​fordringer. Regjeringa mener videre at interfylkeskommunalt samarbeid vil kunne være et alternativ til fylkeskommuner som ikke ønsker sammenslutning.


Samarbeid mellom kommuner og fylkeskommuner bygger i dag på følgende prinsipper:

· Frivillighet

· Organisasjonsfrihet

· All makt i det enkelte kommunestyre/fylkesting

· Enstemmighet mellom kommunene/fylkeskommunene når det gjelder overføring av myndighet til det felles styringsorganet

· Indirekte representasjon/demokrati

· Indirekte finansiering”

Møre og Romsdal fylke har tradisjonar og identitet som knyter oss både nord- og sørover landet. Desse tradisjonane ønskjer vi å ta vare på, og kan derfor ikkje binde oss opp til eit samarbeid som forpliktar oss berre i ei retning.

Frå 1. januar 2004 skal Møre og Romsdal starte eit fireårig forsøk med ein​skapsfylke, som i forsøksperioden skal integrere fylkesmannsembetet og fylkeskommunen. Einskapsfylke vil kunne vise seg som eit alternativ til store regionar. Dette forsøket må derfor vere førande for vårt samarbeid i Vest​landsrådet.

Eventuelle framlegg som inneber overdraging av mynde frå fylkestinget til Vestlandsrådet må handsamast som eiga sak.”
Kort om handlingsplanen

Handlingsplanen oppsummerar grunnlaget for samarbeidet, og gir ein visjon og mål for arbeidet. 

Handlingsplanen er delt inn i fire ulike satsingsområde:

· Næringsutvikling og innovasjon

· Samferdsel

· Kultur 

· Internasjonalt arbeid

Handlingsplanen er først og fremst meint å vere eit styringsdokument for det systematiske utviklingsarbeidet.  Planen er ikkje atomfemnande for rådet si verksemd, men viser til dei viktigaste satsingane der ein vil arbeide på ein systematisk måte gjennom mål, strategiar og handlingsplanar/tiltak. Det er viktig å presisere at når det gjeld Vestlandsrådet sitt interessehevdande arbeid, legg temavalet i handlingsplanen sjølvsagt ikkje noko avgrensing på kva saker ein kan ta opp. Dette vil vere avhengig av kva som til ein kvar tid er viktige saker for rådet.

Dei ulike delane av handlingsplanen slik den no ligg føre har ei noko ulik form. Den er i stor grad overordna, og viser retning for Vestlandsrådet sitt arbeid. Arbeidsopplegg for gjennomføring av dei einskilde tiltaka må kome gjennom eigne saker i rådet.

Planen er kalla ein ”første generasjon” handlingsplan. Handlingsplanen vil danne eit grunnlag for å drøfte og skape regionale partnarskap rundt aktiviteten i Vestlandsrådet og gjere det mogeleg å trekke inn dei som vil vere rådet sine viktigaste partnarar i ei vidareutvikling av planen.

Endringar som er gjort i  høve til høyringsutkastet

På grunnlag av fylkeskommunane sine prosessar med partnarane, og på grunnlag av eit behov for å tydleggjere handlingsplanen på ei rekkje punkt, er det gjort ein del endringar i planen sidan planutkastet. Det er også gjort ein jobb med å kvalitetssikre dokumentet. Vi vil her kort nemne desse endringane:

Under innleiinga er det lagt til eit faktabasert avsnitt for å synleggjere Vestlandet sine styrker og utfordringar. 

Det er gjort nokre mindre justeringar av visjonen av meir språkleg karakter. Vedtak i fylkestinget i Rogaland om Vestlandsrådet – best også på tilgjengelegheit, er prøvd ivareteke i formuleringane.

Det er ikkje gjort endringar i målformuleringane.

Det er i innleiinga gjort nokre justeringar for å tydleggjere grunnlaget for samarbeidet i Vestlandsrådet.

Innan næringsområdet er det gjort ein del justeringar i første rekkje for å få fram at det blir særleg sentralt å arbeide for å utvikle ein regional- og distriktspolitikk for Vestlandet. I innleiinga er også andre næringar som landbruk, reiseliv, energiproduksjon og prosessindustri teke med. Det er poengtert at i arbeidet med ein regional- og distriktspolitikk må det utformast nærare strategiar innan desse næringane også. 

Innan samferdsel og kulturområdet er det gjort endringar av språkleg og redaksjonell art. 

Innan internasjonalt arbeid er det lagt til to punkt om hhv. at Vestlandsrådet vil delta aktivt i Europapolitisk Forum og i arbeidet med oppfølging av Europapolitisk Plattform, samt at Vestlandsrådet vil følgje utviklinga i Nordsjøen sin miljøtilstand og arbeide for permanent stogg i utsleppa frå atomgjenvinningsanlegget i Sellafield

Fylkesrådmannen sine vurderingar

Vedtak av handlingsplanen er ein viktig milepæl i arbeidet med Vestlandsrådet. Det er grunn til å merke seg at alle fylkeskommunane har gjort vedtak om å slutte seg til hovudtrekka i handlingsplanen. På dette grunnlag vil eg rå til at Vestlandsrådet vedtek handlingsplanen.

Vedtak av handlingsplanen er viktig fordi den gir moglegheit for eit systematisk og målretta arbeid på område som er viktige for Vestlandet. Den gir eit felles rammeverk for samarbeidet mellom Vestlandsfylka. Dette vil gjere det lettare å synleggjere Vestlandsrådet, og få til ein dialog og kommunikasjon med partnarar for rådet. 

Handlingsplanen er overordna med ei rekkje programformuleringar. Eit viktig suksesskriterium frametter er etter mi meining at det blir ei tett og god politisk forankring av arbeidet med å iverksetje handlingsplanen. Dette kan gjerast gjennom at rådet vedtar arbeidsopplegg og blir løpande informert gjennom eigne saker til rådet.

Det er gjort ei rekkje endringar i handlingsplanen som bidrar til å tydeleggjere og spisse planen. Det er teke omsyn til at fylkestinga har ønska fleire næringar inn i handlingsplanen. Det er lagt vekt på at det må utformast eigne strategiar for næringspolitikken. 

Eg vil presisere at samarbeidet i Vestlandsrådet ikkje er i vegen for at eit av fylka har eit tett og nært samarbeid med andre fylkeskommunar, eller for forsøket med einskapsfylke i Møre og Romsdal. Vidare viser eg til at § 9 b i vedtektene presiserar at overdraging av mynde må skje gjennom vedtak i fylkestinget.

Eg vil spesielt trekkje fram nokre tiltak som særleg må ha stor merksemd i den første fasen av rådet sitt arbeid. For det første er det viktig å få gjennomført forsøket innan samferdsel på ein god måte. Det må også lagast ein samferdselsplan for Vestlandet fram mot neste rullering av Nasjonal transportplan. Innan næringsutvikling må det blir utarbeidd ein regional- og næringspolitikk for Vestlandet som også tar føre seg ein heilskapleg utviklingspolitikk for Vestlandet. Eg vil også peike på at det blir viktig å arbeide for å overføre mynde og verkemiddel innan kulturområdet.

Samstundes er det all grunn til å presisere at ein handlingsplan ikkje kan fange opp alle saker som Vestlandsrådet arbeider for. Det vil vere viktig at rådet er synleg i den dagsaktuelle debatten, og tar stilling til spørsmål som ikkje direkte er berørt i handlingsplanen. Det vil vere viktig at rådet kontinuerleg fangar opp viktige saker som det blir arbeidd vidare med.

Vestlandsfylka samarbeider seg i mellom på ei rekkje ulike felt utan at dette er forankra i Vestlandsrådet. Slik bør det fortsett vere, og det er grunn til å stimulere til slikt samarbeide mellom Vestlandsfylka der dette er naturleg. Samstundes vil det vere unaturleg og byråkratiserande om alle typer av samarbeidstiltak mellom fylkeskommunar på Vestlandet skal gå via Vestlandsrådet. Vestlandsrådet skal primært arbeide med politiske saker, og ikkje vere eit organ for styring av alle samarbeidsprosjekt og -tiltak. 

Som tidlegare vedteke, skal det haldast konferansar innan hhv. kultur og næring i løpet av våren. Desse konferansane vil vere viktige ledd for å utvikle Vestlandrådet sitt arbeid på desse områda. Kulturkonferansen i juni fokuserer m.a. på kulturområdet som eit sentralt verkemiddel for næringsutvikling.

Vestlandsrådet er eit nytt organ, som har behov for utvikle samarbeidet etter kvart som rådet vinn erfaringar. Planarbeid gir ein arena for å utvikle samarbeidet vidare saman med partnarar. Eg vil på dette grunnlag rå til at det vert lagt fram ei oppstartssak for ei rullering av handlingsplanen allereie på Vestlandsrådet sitt møte i juni. I tida frametter vil det etter mi meining vere særleg viktig å få til ein god og tett dialog med samarbeidspartnarar for å få innspel til det vidare arbeidet, og for å byggje alliansar. Eg tek difor sikte på å utarbeide ein kommunikasjons- og informasjonsplan for rådet til møtet i mars 2004. 

Det er kome framlegg om å arrangere årlege felles fylkesutvalssamlingar. Eg trur dette vil vere viktig for å engasjere ein større del av fylkestinga, og for å byggje politiske nettverk mellom fylkeskommunane. Samstundes vil eg peike på at dei to nemnte konferansane innan hhv. næringsutvikling og kultur vil vere viktige møteplassar mellom fylkeskommunane. Eg vil arbeide for å arrangere eit felles fylkesutvalsmøte i løpet av hausten 2004. Det kan vere naturleg at temaet for denne konferansen er knytt opp mot rullering av handlingsplanen.

Det vil vere viktig å ta innspela frå fylkestinga inn i denne rulleringa. Dette gjeld også innspel i løpet av handlingsplanen som det ikkje har vore høve til å innarbeide i tilstrekkeleg grad i handlingsplanen, som t.d. folkehelse. Eg trur det også vil vere viktig å ha ein grundig prosess for å utarbeide ein enda betre visjon for Vestlandsrådet.

